
sþ. 97. Tillaga til þingsályktunar [60. mán
um samþykkt á starfsreglum Norðurlandaráðs.

(Lögð fyrir Alþingi á 77. löggafarþingi, ]957.)

Alþingi ályktar að samþykkja starfsreglur Norðurlandaráðs, þær sem prent-
aðar eru hér á eftir sem fylgiskjal með ályktun þessari, og koma þær Í stað starfs-
reglna þeirra, er samþykktar voru með þingsályktun um 10. des. 1952 og 2. des.
1955.

Fylgiskjal.
Starfsreglur Norðurlandaráðs.

1. gr.
Norðurlandaráð er vettvangur fyrir þjóðþing Dana, ríkisþing Finna, Alþingi

Islendinga, stórþing Norðmanna og ríkisþing Svía og ríkisstjórnir þessara landa
til þess að ráðgast um þau málefni, er varða samvinnu milli þessara landa eða
einhverra þeirra.

2. gr.
Ráðið er skipað 69 kjörnum fulltrúum svo og fulltrúum ríkisstjórnanna.
Til þess tíma og með þeim hætti, sem ákveðið verður Í hverju landi, kýs þjóð-

þing Dana, ríkisþing Finna, stórþing Norðmanna og ríkisþing Svía hvert um sig



úr hópi þingmanna 16 fulltrúa í ráðið ásamt nægilegri tölu varamanna, og Alþingi
íslendinga úr hópi alþingismanna 5 fulltrúa i ráðið ásamt nægilegri tölu vara-
manna. Í deild hvers lands, þeirri sem kjörin er, skulu vera fulltrúar fyrir mis-
munandi stj órnmál astefnur.

Hver ríkisstjórn velur úr sínum hópi stjórnarfulltrúa, svo marga sem hún
óskar.

3. gr.
Fulltrúar ríkisstjórnanna eiga ekki atkvæðisrétt ráðinu.

4. gr.
Ráðið kemur saman einu sinni á ári á þeim tíma, sem það ákveður (aðal-

þing). Auk þess kemur ráðið saman, þegar það ákveður sjálft, eða þegar eigi færri
en tvær ríkisstjórnir eða eigi færri en 25 kjörnir fulltrúar óska þess (aukaþing).
Aðalþing skal háð í einhverri höfuðborg landanna, eftir því sem ráðið ákveður.

5. gr.
Ráðið kýs fyrir hvert aðalþing og fyrir tímabilið til næsta aðalþings úr hópi

hinna kjörnu fulltrúa forseta og 4 varaforseta. Forseti og varaforsetar eru stjórn-
arnefnd ráðsins.

6. gr.
Þingfundir ráðsins eru háðir í heyranda hljóði, nema ráðið ákveði annað

vegna sérstaks eðlis einhvers máls.

7. gr.
Til þess að undirbúa málin skal kjósa þingnefndir og aðrar nefndir. Geta þær

nefndir einnig komið til funda milli þinga.
Á aðalþingum er hinum kjörnu fulltrúum skipt niður i fastanefndir tíl þess

að undirbúa málin. Fastanefndir geta eftir ákvörðun stjórnarnefndar, þegar sér-
staklega stendur á, átt með sér fundi milli þinga.

Kjósa má nefnd til þess að undirbúa tiltekið mál milli þinga.

8. gr.
Deild hvers lands ræður ritara og aðra starfsmenn. Eru þeir störfum sínum

og samvinnu sín í milli háðir leiðsögn stjórnarnefndar.

9. gr.
Sérhver ríkisstjórn og sérhver fulltrúi í ráðinu getur, með því að snúa sér

skriflega til stjórnarnefndar, lagt mál fyrir ráðið. Stjórnarnefndin lætur semja þá
greinargerð, sem hún telur nauðsynlega, og hún sendir skjöl málsins til ríkis-
stjórnanna og fulltrúanna með góðum fyrirvara áður en þing er háð.

10. gr.
Ráðið ræðir sameiginleg áhugamál landanna og getur samþykkt ályktanir til

rfk isstjórnarma. Slíkum ályktunum skal fylgja. greinargerð um það, hvernig hver
fulltrúi hefur greitt atkvæði.

Um málefni, sem einungis varða tiltekin lönd, eiga ekki aðrir atkvæðisrétt en
fulltrúar þeirra landa.



11. gr.
Ríkisstjórnirnar skulu tilkynna það ráðinu á hverju aðalþingi þess, hverjar

ráðstafanir hafa verið gerðar í tilefni af ályktunum ráðsins.

12. gr.
Ráðið setur sér sjálft þingsköp.

13. gr.
Hvert land ber kostnað af þátttöku sinni í ráðinu.
Ráðið ákveður, hvernig sameiginlegum kostnaði skuli jafnað niður.

Starfsreglur þessar öðlast gildi 1. janúar 1958.

Athugasemdir við þingsályktunartillögu þessa.

Á 5. þingi Norðurlandaráðs, sem háð var í Helsingfors í febrúarmánuði 1957,
var samþykkt ályktun um að mæla með því við ríkisstjórnir Norðurlanda, að
þær legðu fyrir löggjafarþing landanna til samþykktar frumvarp til nýrra starfs-
reglna ráðsins, en frumvarp þetta hafði stjórnarnefnd ráðsins undirbúið, og sam-
þykkti ráðsþingið það með litlum breytingum, sem laganefnd þingsins lagði til.
Er frv. þetta nú lagt fyrir Alþingi eins og það var að lokum samþykkt á ráðsþing-
inu. Um þessar mundir er einnig verið að leggja frv. fyrir löggjafarþing hinna að-
ildarríkjanna, og er svo til ætlazt, að hinar nýju starfsreglur öðlist gildi 1. jan. 1958.

Breytingar þær á núgildandi starfsreglum, sem í frv. felast, varða mestmegnis
ýmis formsatriði, samræmingu texta á Norðurlandamálum, eða með þeim er ætlað
~lð gera sum ákvæði i reglunum skýrari. Nokkrar minni háttar efnisbreytingar
hefur þó þótt rétt að gera að fenginni reynslu af starfsemi ráðsins til þessa.

Um 1. gr.
Hér er aðeins um að ræða orðabreytingu í norska og sænska textanum til sam-

ræmis íslenzka og danska textanum, sem haldast óbreyttir.

Um 2. gr.
Greinin felur aðallega i sér eðlilegri skipun efnisins. Ákveðið er, að Alþingi

skuli eiga varafulltrúa i ráðinu. Bein ákvæði um það höfðu fallið niður í núgild-
andi reglum, en varamenn þó verið kjörnir hér, eins og kunnugt er.

Um 3. gr.
Í núgildandi reglum er svo ákveðið, að stjórnarfuIltrúar skuli ekki taka þátt

í ályktunum ráðsins. Hér er kveðið svo á, að þeir skuli yfirleitt ekki eiga atkvæðis-
rétt í ráðinu.

Um 4. gr.
Þar eru þessar efnisbreytingar gerðar:

1. Tala þeirra kjörnu fulltrúa, er krafizt geta aukaþings, er hækkuð úr 20 Í 25.
Er svo lagt til vegna fjölgunar fulltrúa i ráðinu úr 53 í 69 með inngöngu Finn-
lands.

2. Lagt er til, að ákvæðið um, að þíngin skuli háð Í einhverri höfuðborg land-
anna, skuli aðeins taka til aðalþinga. því að svo geti staðið á, að hagkvæmt þyki
að heyja aukaþing annars staðar.
Í íslenzka textanum hefur orðunum "aðalfundur" og "aukafund ur" verið

hreytt í aðalþing og aukaþing. Þykir fara betur á að nefna samkomuna þing til
aðgreiningar frá fundum, sem háðir eru innan þess.



Um 5. gr.
Þar er kveðið svo á, að forsetar og varaforsetar skuli kosnir úr hópi hinna

kjörnu fulltrúa. Hefur svo verið í framkvæmd til þessa. Enn fremur er lagt til, að
kjörtími þeirra skuli vera frá og með aðalþingi til næsta aðalþings. en ekki skuli
kjör fara fram að nýju, þótt aukaþing sé háð.

Um 6. gr.
Hér er ekki um efnisbreytingu að ræða.

Um 7. gr.
Aðalbreytingin, sem í grein þessari felst, er sú að leggja til, að fastanefndir

þingsins, sem kosnar skuli aðeins á aðalþingum, geti eftir ákvörðun stjórnarnefnd-
ar, þegar sérstaklega standi á, komið saman milli þinga. Aður var slíkt samkvæmt
orðanna hljóðan háð ákvörðun ráðsins. Einnig er skýrt kveðið á um, að ráðið megi
kjósa sérstakar milliþinganefndir, eins og þegar hefur tíðkazt, í laganefnd inni var
gert ráð fyrir þeirri aðalreglu, að í slíkar nefndir veljist fulltrúar og aðalfulltrúar
í ráðinu. Ekki eru þó bein ákvæði um það í greininni, og var í því efni einkum
tekið tillit til íslenzkra aðstæðna, því að bent var á það af hálfu íslenzku fulltrú-
anna, að stundum geti orðið vandkvæði á því, að ráðsfulltrúar béðan eigi heim-
angengt til þess að sækja slíka nefndarfundi, enda hefur þegar svo til borið, að
setið hafa milliþinganefndarfundi af íslands hálfu menn, sem ekki eiga sa-ti í
ráðinu.

Um 8. gr.
Felur ekki í sér efnisbreytingu.

Um 9. gr.
1 samræmi við þá venju, sem á hefur komizt, er kveðið skýrar á um það, hvern

hátt skuli á hafa, þá er ríkisstjórn eða fulltrúi í ráðinu leggur mál fyrir það. Einnig
er þar lagt til, að skjöl málsins skuli send ríkisstjórnunum með góðum fyrirvara
áður en ráðsþing er háð. í núgildandi reglum er aðeins ákveðið, að þau skuli send
fulltrúunum.

Um 10. gr.
Leiðrétt er ósamræmi við ákvæði 1. gr. um verkefni ráðsins og hér aðeins

kveðið á um, að starfsemi ráðsins sé fólgin í umræðum og ályktunum. Felldur er
niður 3. málsl. um, að ráðið ákveði skipulag sitt og verkefni starfsliðs. Er ákvæðið
álitið óþarft og efni þess talið felast í ákvæðum 12. gr., um að ráðið setji sér sjálft
þingsköp.

Um 11. gr.
Felur ekki í sér efnisbreytingu.

Um 12. gr.
Óbreytt að efni til. Orðinu "fundarsköp" í íslenzka textanum er breytt þing-

sköp.

Um 13. gr.
í núgildandi reglum er svo ákveðið, að hvert land skuli bera kostnaðinn af

fulltrúum sínum og starfsliði og auk þess sérstakan kostnað vegna funda, sem
haldnir eru í því landi. Þessi upptalning þótti ekki tæmandi, því að til greina kemur
einnig kostnaður af nefndarmönnum og sérfræðingum, sem hvorki eiga sæti í ráð-
inu né eiga undir starfslið þess. Var talið réttara að kveða svo á í greininni, að hvert
land skuli bera kostnaðinn af þátttöku sinni í ráðinu, hverju nafni sem nefndist,
og halda jafnframt óbreyttu ákvæðinu um, að ráðið ákveði, hvernig sameigin-
legum kostnaði skuli jafnað niður.


